
GOUVÈNÈ CUOMO ANONSE GENYEN POU KOUNYE A MACHE AGRIKÒl, PWODIKÈ PEPINYÈ AK SÈ 

PRENTAN AK ETE SOU SIT ENTÈNÈT ENFÒMASYON LOUVRI YO 

 

Gouvènè Andrew M. Cuomo jodi a te anonse n ap jwenn ou kounye a adrès plis pase 450 mache agrikòl 

prentan ak ete atravè eta a ansanm ak adrès pwodiktè pepinyè lisansye ak sè sou sit entènèt 

enfòmasyon louvri eta a nan www.data.ny.gov. Sit entènèt enfòmasyon detaye sa bay Nouyòkè kap 

chèche pwodi lokal nan mache a yon espas ki fasil pou itilize kote y ap jwenn yo rapid nan zòn lakay yo.  

 

“Achte pwodi lokal se yon mwayen fasil pou sipòte fèmye ak biznis nan zòn nan, epi atravè sit entènèt 

enfòmasyon ouvri nou an li pi fasil pase avan pou Nouyòkè jwenn mache agrikòl ak sè nan zòn pa yo,” te 

deklare Gouvènè Cuomo. “Empire State la se kote w ap kèk nan pwodi lokal ki pi nourisan yo, pi bon 

kalite nan monn nan, epi m ankouraje tout Nouyòkè tyeke data.ny.gov pandan ete sa epi dekouvri tout 

bagay sektè agrikilti nou an gen pou l ofri.” 

 

Inisyativ Open NY Gouvènè a vle ogmante angajman sitwayen ak gouvenman yo, epi ankouraje Nouyòkè 

vizite sit entènet transparans enfòmasyon detaye Eta a, Data.NY.Gov, ki prezante yon pil ak pakèt resous 

ak sèvis pou Nouyòkè. Ak sezon touris ete a kap pwoche byen vit la, kèk nan pi bèl bagay nou ka jwenn 

sou sit entènèt la se meyè kote pou fè pèch; etablisman diven, brasri, sidri ak distiri; epi kote ki gen gwo 

enpòtans istorik. 

 

Fich done Mache Agrikòl la gen ladan enfòmasyon detaye sou lè fonksyònman ak kote mache agrikol 

kominotè yo ye ak tou non ak nimewo telefòn manadjè mache a. 

 

Ou ka jwenn yon kat mache agrikòl yo atravè Eta New York isit la, oswa klase sou non konte isit la.  

Ou ka jwenn yon lis podiktè pepinyè ak greenhouses atravè Eta New York isit la.  

 

Delege Agrikilti Eta a, Richard A. Ball, te di konsa, “Sipò Gouvènè Cuomo pou sektè agrikilti New York 

ouvri plizyè nouvo mache epi kreye nouvo kliyan pou pwodi lokal. Grasa itilizasyon sit entènèt 

enfòmasyon tout louvri eta a, li pi fasil kounye a pou jwenn mache agrikòl, pepinyè ak sè ki pi pre w la.”  

 

Depatman Deta Agrikilti Ak Mache pral kontinye bay dènye enfòmasyon yo sou adrès mache agrikòl pou 

sit entènèt la pandan y ap kontinye ouvri pandan tout ete a. Pou konfime lè ak kote wap jwenn yo anvan 

w deplase, kontakte mache lokal la. 

